
Mánadagur 20. november 2017 ·  Nr. 1352 Sosialurin Hugskot og viðmerkingar – send sms til 225000

Oddagrein
Hugskot og viðmerkingar – send sms til 225000

Eirikur Lindenskov
eirikur@sosialurin.fo

Eirikur Lindenskov
eirikur@sosialurin.fo

Hugskot og viðmerkingar – send sms til 225000

Tað líkist púra ongum, at sakleysir 
sjúklingar skulu liggja í klemmu, tí 
at ein fakbólkur og Fíggjarmálaráð­
ið klandrast.

Nú skulu vit ikki fara at taka 
støðu til, hvussu høga løn, sjúkra­
røktarfrøðingar skulu hava. Men 
tað eru nakrar spælireglur galdandi 
á arbeiðsmarknaðinum, harímillum 
verkfallið er eitt amboð.

Men tað er eisini nakað, sum eit­
ur púra vanlig fólkaligheit, at fólk 
kunnu tosa pent saman.

Í miðlunum síggja vit, hvussu 
Fíggjarmálaráðið og fakfelagið 
kasta runu hvør eftir øðrum. Tað 
líkist heldur ongum.

Sum skilst eru lønarkrøvini 

nógvar ferðir hægri, enn nakað 
annað felag hevur fingið. Upp í 23 
prosent í lønarhækking, er tal, vit 
hava hoyrt.

Tað ber sjávandi ikki til at geva 
einum lønarbólki so stóra lønar­
hækking fram um aðrar lønarbólk­
ar.

Men støðan er nú tann, at sjúkr­
arøktarfrøðingar stramma hvørkr­
atakið so nógv, at sjúkrahúsini ikki 
kunnu virka.

Tað ber sjálvandi ikki til og skal 
ikki bera til at halda sjúklingarnar, 
sum eru veruligu tapararnir, sum 
gísla í slíkum stríði.

Tað ber til at skilja, at fakbólkar 
eru misnøgdir við, at annar fakbólk­

ur leggur støði fyri lønarsamráð­
ingarnar. Men tað ber heldur ikki 
til, at hvørt felag sær skal leggja 
støðið, tí tá verður eingin endi.

Hví kunnu fakfeløgini ikki  tosa 
saman og leggja ein felags karm 
fyri samráðingarnar við Fíggjar­
málaráðið?

Hví er tað so ringt hjá fakfel­
øgum at standa saman, øksl ímóti 
øksl, í felagsstríði fyri eina felags 
søk?

Tað tykist ofta, sum um hvørt 
fakfelag sær ynskir sítt egna kong­
aríki. Tað sigur seg sjálvt, at hvørki 
landið sum arbeiðsgevari ella priv­
atu arbeiðsgevararnir kunnu sam­
ráðast við hvørt fakfelag sær við 

hvør sínum leisti fyri lønarvøkstur. 
Tí tá endar alt púra galið.

Og skal ein landsumfevnandi 
fakfelagssamstarv mennast, so 

gerst tað ikki í eini samráðaringar­
støðu. Tað má gerast í »friðartíð« – 
at fakfeløg seta seg saman fyri at 
fáa skipað viðurskifti.

Nú er hetta stríðið tó farið ov 
langt, so nú er bara eitt at gera:

– Fáið hasi fólkini aftur til ar­
beiðis. Sjúklingar og veikastu borg­
arar í landinum skulu ikki haldast 
gíslar. Tað má ikki henda, at sjúkra­
húsini leggjast laman av verkfalli.
Onkur má tí skera í gjøgnum og 
steðga verkfallinum alt fyri eitt.

farið til arbeiðis!

Hósdagin andaðist Kári Kar­
bech Mouritsen í Havn. Kári 
var kendur sum tónleikari 
og sjónleikari og var ein fjøl­
broyttur listarmaður. Hann 
var 74 ára gamal.

Flestu mundu kenna djúpu 
rødd hansara frá sangum hjá 
Harkaliðnum, The Faroe Boys 
og øðrum tónleikabólkum við.

Kári var sonur Giggu og 
Carl Karbech Mouritsen. Hon 
úr Sørvági, hann úr Havn. Tey 
fingu 12 børn, men mistu trý 
teirra sum børn. Tvíburarnir 
Kris og Johannes doyðu í 1941 
hálvt ára gamlir av lungna­
bruna, og Bogi doyði brádliga 
í 1960, 11 ára gamal.

Hini systkini vóru Gunn­
leivur, Eydna, Poula Margret­
ha, Arndis, Jákup (Aggo), Kar­
in, Rógvi og Elin. 

Kári hevði lært innan­
prentarayrkið – sum var 
rættiliga fjølbroytt í gomlum 
døgum, eins og pápin Carl 

Karbech Mouritsen í Snikka­
rastovu, sum lærdi á pren­
stmiðjuni hjá Sosialinum, tá 
blaðið kom út á fyrsta sinni í 
1927.

Hann fór niður seinni í 
sekstiárunum og búði har í 
eini 20 ár, til hann kom aftur 
til Føroya.

Seinastu árini hevur Kári 
Mouritsen verið heilsuveikur, 
men hevur tó arbeitt. Og so 
seint sum næstsíðsta fríggja­
dag koyrdi hann hýruvogn í 
Havn. 

Kári og Jórun áttu tvey 
børn, Boga og Katrin.

Hóskvøldið andaðist Eivindur 
í Gongini í Goa í India, 73 ára 
gamal. Hann hevur búð í India 
seinastu umleið 15 árini.

Eivindur í Gongini var son­
ur Luffu og Harald Jensen, 
sum búðu í Gongini í Havn. 
Hann var føddur í Keyp­
mannahavn, men vaks upp í 
Baianstovu í Havn saman við 
systrunum Hannu og Tove. 

Harald Jensen og Luffa 
fluttu heim til Føroya eftir 
kríggið. Hann var dani, hon 
var úr Havn, dóttir Andreas 
undir Kletti í Havn. Harald 
var kendur sum fyrsti grønt­
handlari í Havn, og Eivindur 
sum blómuhandlarin. Hann 
handlaði við blómum í mong 
ár í Gongini. Virksemið hjá 
teimum var sera stórt, og hús­
aðust tey bæði í Pæsastovu, 
Dandastovu og Knútsstovu 
við virkseminum. Í 1977 flutti 
handilin niðan í SMS, tá sølu­
miðstøðin lat upp.

Eivindur í Gongini var ein 
av partaeigarunum aftan fyri 
SMS saman við Hans Morten­
sen. 

Seinni fór Eivindur burtur 
úr SMS, og handilin flutti om­
an aftur í Gongina, í Knúts­
stovu.

Fyri um 20 árum síðani fór 
Eivindur á listaskúla í Dan­
mark, men vitjaði javnan aft­
ur í Føroyum, her hann hevði 
fleiri listaframsýningar við 
málningum. 

Nakað eftir aldarskiftið 
flutti hann til Goa í India. 
Hann var á ferð har við lista­
skúlanum, hann gekk á, og 
var so hugtikin av landinum, 
at hann flutti hagar at búgva.

Eivindur og Katrin í Gong­
ini høvdu børnini Barbaru, 
Giðju og Bartal. 

Onkur má skera ígjøgnum 
nú og steðga verkfallinum

Við hesum vilja vit finn­
ast at mannagongdini hjá 
Fíggjarmálaráðnum í sam­
bandi við samráðingarnar 
við Felagið Føroyskir 
Sjúkrarøktarfrøðingar. 

Vit finnast at óvirðiliga 
framferðarháttinum hjá 
Fíggjarmálaráðnum, ið 
hevur skammbrúkt miðl­
arnar til at tveita við runu. 
Hetta er fullkomiliga ó­
hoyrt, og í veruleikanum 
eisini rættiliga illa hugsað 
- hvør spunasmiður hev­
ur teskað fíggjarmálaráð­
frúnni, at hon kann vinna 
fólkið burtur frá sjúkra­
røktarfrøðingunum?

Hetta, at Fíggjarmála­
ráðið hevur sett sær fyri 
at brúka úrslitið frá sam­
ráðingunum við Starvs­
mannafelagið til at leggja 
ein uniforman leist fyri 
allar samráðingar, hoyrir 
ongastaðni heima. Tað 
undirgravar alla okkara 
arbeiðsmarknaðarskipan, 
tá vit uppliva, at fakfeløg, 
sum fara til samráðingar 
við egnum krøvum, verða 

vend í hurðini.
Sjúkrarøktarfrøðingar 

eru hornasteinurin undir 
einum væl virkandi heils­
uverki, og verður hetta ikki 
tikið í álvara, kunnu vit 
tað sama tveita vælferðar­
samfelagið í rusk og bjóða 
kappingarsamfelagnum 
óhjartaliga vælkomnum; 
vit fáa eina smakkiroynd 
av hesum, nú øll sjúkra­
húsini verða løgd lamin 
komandi týsdag.

Vit staðfesta, at EINGIN 
kapping er so nógv verd, 
at hon kann rættvísgerða 
væntandi virðing fyri 
teimum krøvum, sum 
sjúkrarøktarfrøðingarnir 
eru farnir til samráðingar 
við. Vit vita frá egnum 
royndum, at verður ein 
boðin til samráðingar, fer 
ein til hús við herdum 
krøvum, um ein ikki verð­

ur møttur, har ein er.
Hetta er eisini eitt ser­

sakt stríð, tí tað leggur upp 
til at bróta okkara gamla 
fatan av "kvinnustørv" og 
"mannastørv", og at fyrru 
størvuni vera sæð sum 
minni verd. Stóru umtalu­
na, bæði fyri og ímóti, vísur 
hvussu týdningarmikil 
hesin arbeiðsbólkurin er 
fyri okkum, og at vit møg­
uliga eru á veg at bróta 
niður hendan kynsmúrin 
í arbeiðsheiminum.

Tað hevði klætt fíggjar­
málaráðfrúnni, at hon gav 
almennu samráðingarum­
boðunum veruligar sømd­
ir at samráðast - stóra av­
lopið á fíggjarlógini verður 
í øllum førum einki annað 
enn ein følnað jólastjørna, 
um vit ikki sleppa at seta 
gásina í hálsin á jólum, tí 
eingi sjúkrahús eru opin.

